
Иджласни аIсасни суалбышихъа иляакассе 
гьихъа,  Дагъыстанни регьбере Палестинайле 

маджбырба хъабыйнбы ишиква таIъмыр гьавъуйн-
чини гьаIкIеедын суал къалхмишау. Дагъыстанеехъа  
150 агъаллан Палестинеенче гьейбхыйнбы хъабы. 
Сергей Меликовни джуваббышихъа гора, маджбыр-
ба кочмишувхьайнбышди аIрее ахтыйни дараджайк-
ван дохтурар, маIъаллимар,Тарджумачер ваменни 
пешебышин саIнаъаткарар вобунбы.Манбышди са-
баранбышис  гедждяу ишлемишебхьес вуккан.

«Инсанаршис тезе ыIмыр къурмишааъас вуккан. 
Манчее ши манбышис кумагаъас ыккан»,- регионни 
хаIрынкъве увгьо.

Ман суал Дагъыстанэ Палестинейчен инсанар 
къаршиламишааъани дестейлхъа тапширмишау. 

 Гьайни йигъбышее мактабе хъаIдаххъани ичер-
шини алдабхьынийни гьадисайни гьаIкIейиб гаф 
вукку. Дагъыстанни хаIрынкъуни Сергей Меликов-
ни увгьойка, республике эйхьени гьадисабышис 
даIргьалдан кьиймат гьевлес вуккан. Хусусан, ДР-
ни ДжаIмаъатни палатайке къуIмада-къуIмада мани 
гьадисайни аллан сес'-семыр дехьайн. Амма мани 
гьадисайка багълыданан  джон фыкырбы гедждяу 

Дагъыстанни Муфтиятын агъмишаийбы ва ихтияр-
бы гозетяъани ташкилатбыше тадбырбы къаджейн-
бы. Анджах ДжаIмаъатни палатайни сурале джуваб 
джад хъигъечIу деш.

«АIхреени йигъбышее палатайн гьиджооне гьау? 
Палатайн маIгьадни гьадисабышис джон фыкырбы 
даIргьалдан эгьес ыккан, анджах гьаIшде шакIле 
ман къеджи дешодун»,- республикайни регьберее 
агъмишау.

Регионни башчийе  ушахаршис тербие гьувой 
ваджибда водун хаIббанани дагъыстанныбышди 
джуваббышис кьувва гьуво. Манчин маIгьадни иш-
бышис йаIхъ гьевлес деш. 

Республикайни вице-премьере Руслан АIлиеве 
регионни экономикайни вазиятни гьаIкIеена хаба-
равъу.Манкъуни джуваббышихъа гора,гьайни сенни 
11 вузее 47,5 млрд манат налокIбышин сау.Шацийни 
гьини вахтыхъа иляаканкъаI, манчин 101,7% гьаъа.

ДР-ни вице-премьере Муслим Телякаво-
ве къыIлина дагъыстанни ушахарше гьауйни 
истираIгьатни гьаIкIее юшенау. Манкъуни увгьойка, 
2023 сенни къыIлина Дагъыстанни  джан тавулхъа 
хъаъани ушахаршини лагерьбышее 37 аазыр инсан 

ыхьа. Манчиле гъайре, ушахаршини лагерьбыше-
ехъан путёвкабы СВО  иштыракчершини 2 аазыры-
ле агъаллани кул'фатбышис гьуво.

Хъийгъа Муслим Телякавове йикIел'хъаляуйнки 
,гьайни сен Дагъыстаныс ушахарше истираIгьат 
гьаъасын ва джан тавулхъа хъаляъасын  объектбы 
аляуйниме федерални хазнейнче 57 милйон манат 
пылна къавукку.

Республикайн Россиейни Минпросвещениейн 
алгъайгьени конкурсе лайикьна джига авхъу. Ман-
чини гьыIсабын «Верыгъын къырагъ» хъаIдхъийни 
марказе кьоIдле корпусын тикинти ишбы давамаъа  
водунбы. Манчиле гъайре, 2024 сен Буйнакскни 
районни 3 лагерьбышди  кар ойхьанни утагъбышее 
капремонтбы гьаъас. 

Иджласни аIхрее Сергей Меликове республи-
кайни муниципалитетбышди чIакIынбышилхъа 
декабрьни 20-чилхъаме  халкьыкана ачухна гаф 
вуккуй тапширмишау. Манчина макьсад суалбы-
шис джаваб хъувой деш, аIсас месала джаIмаъатыс 
кумаг гьауй вобна.  ЙикIел'хъаляъанки, Сергей Ме-
ликове маIгьабна халкьыкана ачухна гаф ноябрьни 
29-чил гьавъу. 

С. Меликов: «Гыргынчиле гьихъа 
халкьыни балее аахвас вуккан»

Декабрьни 4-чил Дагъыстанни хаIрынкъве Сергей Меликове регионыс ваджибни суалбышди аллан иджлас ыккы. Маа-
ъаб гьайни сенни 11 вузее республикайн бюджет наIгьдий быкрау, 2023 сен здравоохранениейни экIда аляъани объекбышди 
гьаIкIее, къыIлийни джан тавулхъа хъаляъани суалбышди гьакIее юшенувхьа.

Мааъад гьаъани чыхышее ре-
спубликайни ХааIрынкъве 

Сергей  Меликове увгьойн: «Йиш-
ди регионын стенд Дербентни «На-
рын-Къала» донани крепостни 
либасыл’къурмишаъу водун» Дер-
бентни шагьарни гьаIкIе махъа са-
быйни мигьманаршис гаф гьавъу.

 «Зы гыргыни дагъыстанлыбыше-
хьинне йиссейни Дербентыле фаIхр 
гьаъа водон, няъас увгьое маадын 
цитадель «Нарын-Къала», Йис-
сейна шагьаар ва маадын авалыйн 
къалайн диварбы, ДжуIма-манздик  
ЮНЕСКО-ни сиягьее водунбы.

Дербент – хаIйбышди авубна  му-
зей вобна.  Аваалайни вахтале Дагъ-
ыстан Средиземноморья, Магъриб 
Европа, гьибна Азия хьиннени ци-
вилизациебы саджигейхъа саъан 
джига ыхьа. Амма  Дербент –  мада-
ниятбышин, дюнейни хьебни аIсас  
динбышда марказ вухьа: исламна, 
хачбаразаршина ягьудершина. Мани 

карбыше Дагъыстани миллетбышин 
джос аидын маданият, аIдатбы ва 
дин гьувааджу.

Къийна мани шагьарехъа Рос-
сиейни джурбаджур вилаетбыши-

ле, шагьарбышенче ва хаариджни  
гьоIкматбышиле хаIбба  туристар 
абайл», - Сергей Меликове увгьо.

Манкъуни увгьойква, къийна 
Дагъыстан Россиейн дженубылин 

форпост водун ва Дагъыстаненче бы-
кырнидюнейн транспортын коридор 
«Шимал-Дженуб» («Север-Юг»)ал-
гъа водун ва йишда республика хьони 
хаариджни гьоIкуматыква къурын, 
хьинен ва хаIйбышедын транспотук-
ва сергьад вобна. МагьачIкъалайн 
транспортын вутIел’Россиейнимее 
къийнийни йыгъыл’ геед ваджибда 
водун, наъас увгьое манче Россиейле  
Иранылхъа, Китайлхъа, Индиехъа ва 
сабара Азиейни гьоIкуматбышилхъа 
юкбы аIлгьаа водунбы. Ман транс-
портын коридор 1941-ъсди сеныле 
ХаIбна Ватанна даIвъий таамувхьес-
мее Ираныле Каспийни морейле Ба-
куехъа, МагьачIкъалехъа США-н, 
Англиейн,  ленд-лизыква СССР-
ылхъа оIтраъан военный техника, 
одхьуний, машинбы  гьаххъа ыхьа. 
Манчина къурыл’на йаIхъ Дагъы-
станенче аIлгъааI вухьа.

«Россия» донани  выставка-форуме Дагъыстанын Йыгъ
Декабрьни 7-чил’ МаскIавни шагьарни ВДНХ-ни майдама алгъааIни «Россия» донани  выставка-форуме Дагъыстанын Йыгъ 
илгъечIу.

Байрам АIбдуллаев

Камил' Шамхалов

Республикайни премьер-ми-
нистрылхъа гьелен суалбы 

джурбаджурни сферабышис ааи-
дынбы ыхьа. Дагъыстанэ СВО иш-
тырак гьаъанбышди хизанбышис 
гьелени кумагбышди гьаIкIее АI. 
АIбдулмуслимове увгьойн: «Регион 
Ватан къорамишааъани эскерарши-
ни хизанбышис лайикьыкван кумаг 

гьелен. Манчиле  гъайре, Запоро-
жьейни вилаетни Михайловский 
районысыд кумаг гьели водун». Ман-
къуни джуваббышихъа гора, кейфи-
ятукана иш «Гыргынбы саджиге» 
фондын вуккекка. Правительствайн 
аIгьтиятни фонденче до агъмиша-
ийни фондеехъа 600 милйон манат 
пылна алгъавгьу. Манчиле гъайре, 
махъа менни джигабышенчед пыл-
бы хъады. Къийнийни йигъылхъаме 
фондын яраламишивхьайни эске-
раршис ва манбышди хизанбышис 
711,8 милйон манат пылна къавукку. 
МаIгьад 650 инсаныс кумаг гьуво. 
ГьабтIыйни эскераршини хизанбы-
шис гьарджура лазымын кумаг гье-
лес чалышмишоохьи вобунбы. Ши 
гыргынкъуни балее аххванбы. 

Республикайни министраршини 
кабинетни башчийни увгьойка, РФ-
ни Запорожьейни вилаетни Михай-
ловский районе Дагъыстанни кума-
гыка 32 объект тезелемишаъа водун. 

Инсанаршини сагъламыйвал'ни 

гьаIкIее гаф гибхьыйнкъаI, 
АIбдулмуслим АIбдулмуслимове 
республикайни больницабышее 
чIырынбышис гьагвани шарааит-
бышда хабаравъу. Мани сардан 
манкъве увгьойн, Дагъыстан Ре-
спубликайни здравоохранениейни 
системее 44,5  аазыр медишчер иш-
лемишоохьи. 2018 сениле хъийгъа 

республике 127 ФАП-бы, 14 амбу-
латориебы аляу. 2023 сен республи-
кайни онкологиейни марказе кьоIбле 
корпус алявъу. Манчин онкологи-
ейке чIырынбышис радиотерапие 
ва медын маалиджебы гьаъас кумаг 
гьелес. Манчиле гъайре, здравоох-
ранениейни 111 объектбышее ишбы 
къедженбы. Манчис 893,4 милйон 
манат харджавъу. 

Журналистарше гьелени суал-
бышди аIрее туризмайс къадсырыйн-
бы ыхьа. Манчис регионни премьер-
министре аIтрафлы джаваб хъуво. 
АI. АIбдулмуслимовни увгьойка, 
2019 сениле хъийгъа Дагъыстанехъа 
вуIххъани туристаршин сай ёкьуд-
къатна агъалла хъыхьа. Агар 2019 
сен регионехъа 850 аазыр  турист 
арыхьее, 2023 сенни аIхрелхъассе 
1, 69 милйон турист арый гозетяъа. 
Турфирмабышин сайид хаIдхъыхьа. 
ГьаIшде регионе 54 туроператорын, 
80 турагентын иш къооджи. 2023 се-
ниле хъийгъа федералын аттестацие 

илгъечIуйни 93 экскурсоводарше ва 
гид-тарджумачерше джона иш вук-
кекка.

ДР-ни ГьуIкуматни Садрыйни 
маIълуматыхъа гора, республике 
мигьманар кьабыляаъан хайбышин 
сайид, мигьманханабышее номер-
бышин сайид хаIдхъыхьа.  ГьаIшде 
саянгаба хьебцIал' аазыр инсан ерра-
мишаъасда имканобна. 

СМИ-бышди эл'черше энерге-
тикайка, ЖКХ-ка багълыдани су-
албышис еттыгъын марах гьагу. 
Манчисыд регионни премьер-ми-
нистре генгишин джаваб хъуво. АI. 
АIбдулмуслимовни джуваббышихъа 
гора, Дагъыстанни 70 % агьалийн 
газ ишлемишааъа. Ман югун на-
тийджебы водунбы. Агар СКФО-
йни менни регионбышика тутуш-
мишеъээ, ши манбышиле йыIкьал' 
аахва. Мааъад 90% агъалийн газ 
ишлемишааъа. ГьаIшде республи-
кайни хаIрынкъуни гьаракатука ва 
ПАО «Газпром» ташкилатни кума-
гыка регионе газификациейн фаа-
из хаIдхъаъан тадбырбы къеджи. 
Дагъамна вазият токIани ишыгъы-
кана вобна. Гьар йигъыс, ремонтын 
ишбы ыккыйхъа гора, МаIгьачкъалэ 
ишыгъбы акIанаъанбы. Энергети-
каршини увгьойка, трансформато-
раршин имканбы хаIдхъауйнбы, 
геледжагъыл' ишыгъын дагъамий-
валлабы ихьес деш. Умудааъана, 
манбышин джуваббы къавджуйни 
ишиква хъодкуда хъалес. 

ДР-ни ГьуIкуматни Садрее джуни 
ихтелетее хаIбна фагьым тикинтий-
ни отраслис гьуво. Манкъуни ув-
гьойка, 2023 сен  Дагъыстанын 150 
хаIдда мертабабынани хайбышее 
капремонтын ишбы ыккы. Манчис 
900 милйон манат пылна къавукку. 
СКФО-йни регионбышди аIрее хай-
бы аляуйни ишее республикайн 1 
джига авхъаахъа. Гьайни сен Дагъ-
ыстан Республике 18 аазыр хизанын 
ешайишин шарааитбы юг хъаъас. 
2022 сенихъа иляаканкъаI, ман 36% 
агъалла водун. 

Дагъыстан хивни  тасарруфатна 
республика вобна. Манчини аллад, 

журналистаршини суалбышин саба-
рабы манчис къадсырыйнбы ыхьа. 
Манчини гьаIкIее премьер-мини-
стре гьар суракена хабаравъу. Хусу-
сан, 2035 сенилхъассе республике 
тIымылин 35 аазыр гьектар торпа-
хын аххъас. Гьайни сен Дагъыстанэ 
300 аазыр тон тIымлен сау. Сауй-
ни тIымлени хьебни пайике са пай 
Россиейни менни регионбышейхъа 
адкIын. Шахъад мани сардан гьа-
лед хаIдын имканбы водунбы, - АI. 
АIбдулмуслимове агъмишау. 

Пресс-конференциее хъаIдхъыйс 
ааидын суалбыд къалхмишау. Ре-
гионни гьуIкуматни садрыйни 
джуваббышихъа гора, гыргыни 
дагъамийвал'бышихъа ил'дяакы, 
ши садджу йишди республикайс 
уйгъунун программабы, проектбы 
давамаъа водунбы. Манчини аIрее 
йыIкьнекна джига ушахаршини бах-
чебышди капремонтын авхъаахъа. 
Ман проект быкырауйниме, 2023 
сен республикайни хазненче 300 ми-
лйон пылын къайиккы. 

 Капремонтын ишбы ыккейсди 
конкурсее республикайни 38 му-
ниципалитетбышенче 85 ушахбах-
чебыше иштыракау. Конкурсни ко-
миссиейн 29 ушахаршин бахчебы 
сечмишау ва манчис пыл къайиккас-
да разивалла гьуво. 

Дагъыстанни премьер-мини-
стрыквани горушее поштини 
йаIххъыка багълыданан суалбыд 
къырагъыл' аху деш. РИА «Дагъ-
ыстан» ташкилатна журналист 
МаIгьач Вердиев Рутулни рай-
оне къаджесди ишбышиква ма-
рахланмишхьа. АIбдулмуслим 
АIбдулмуслимове агъмишаийнки, 
хъооIни сен плане районни марка-
зыле аIкьаIнани хиваршейхъана по-
штина цаIхъ цIыцIавъуй вобна. Ху-
сусан, манкъве КIуссурни хивейхъа 
йаIхъ цIыцIааъасдава джуваб гьуво. 

Журналистаршикван горуш ёкьни 
саъаIтна цIыцIахьа. Манчини аIхрее 
регионни премьер-министре са-
быйнбышис угъурбы аIрзау ва ман-
бышиквана едигарыс шикыл' ыIвху. 

Дагъыстанна премьер-министр 
журналистаршиква хъызаххы

Декабрьни 6-чил Дагъыстанни ГьуIкуматни Садрее АIбдулмуслим АIбдулмуслимове федерални ва республикайни  
журналистаршикван горуш алгъавгьу. Манчее манкъве 2023 сенийн екунбы ыIхы ва 2024 сенийсди планбышди гьаIкIее 
юшенау.

Наргиз Гьамзаева

- Мирза, хошгелди гъу редакциейхъа. Сагъ-
ра-саламатра гъу къаджы ши шадувхьайнбы.

- Шадба вухьенбы. Зы аIрсее гьау хъортIулуйхъа 
гора, шадра ворна.  Шок1ле ац1ан, зы СВО гид-
гъылни ц1еддыйни йигъбышил' махъа аркIын.  
ЦIеддыйн вузар дагъамынбы ыхьа.  Миллетчерше 
гьийгъанче-гьихъа гуджнана гьаIзирийвалла вук-
кы вухьа. Амма манчихъа ил`дяакы, ши чалыш-
мишувхьайнбы нишиледжаб хъида1бкьын ман-
бышиква вурушмишувхьес. Манбыше аххъыйн 
торпахбы хылелхъа саъас. АIрейнче сабара вахт 
абкIынийле хъийгъа, вурушбышди санчее зы геер 
йыIкьра яраламишхьана. Къийнийни йигъылхъа-
мее зы манчике маалидже алятIа.  Маалидже бы-
кырхьамее, гьамбазаршисахъа сакIаласда.

- Гъу яраламишхьайке шахъабыб хабар воб-
на.  Къийна гъу нагьаIрый?

- Аллагьылхъа шукур, вазият югба вобна. 
Гьихъа зигаарабы хаIдда ыхьа.  Зарар хъетIуйни 
сагъни къелин хаIрра инджикау. Къийнад 
ыкIыйкIырийбы эйхьенбы. Амма манмегад гуд-
жнада деш. Мааъад хаIдда ахуйн йуван тикабы 
водунбы.  Манчин сабарабы хъыгъайшинбы, са-
барабыд аху водунбы. Дохтурарше гьалекийс 
манбы акIанаъа деш. Манбыше аIгьтият гозетяа-
ъа. Манбыше ыкIыйкIырий дехьесдимее, садджу 

маалидже ыккекка. Умуд гьааъана, манбыше зы 
темизра хъуваркаъасда.

- НаIгьарне гъу яраламишхьа. Манчини 
гьаIкIеена хабарееъэ?

- Ман йигъ мысаджад кIелиханаъас деш. 
МичIеебна вахтный, ши позициейний илёбзур. 
Хабар дена йишди оохъа квадрокоптыр хъады. 
Шахъаб манчике дюгул` вухьесда имкан вухьа 
деш.  Эле гьамани манзилыл` манче йишди оохъа 
бомба гьувобхьыр. Мана хъутIобIкIулыйнкъаI, 
шас хабар вухьа.  Мааъад цIеддыйн кумаг 
алятIуйле хъийгъа, госпиталейхъа хъувку. Ман-
чиле хъийгъа зы маалиджабышее ворна.

- Мирза, сабара вахтна гьихъа гъу гьуIкумат 
ахтыйни медалыс лайикьра къаджы. 
АлятIуйни медалыква гъу табрикаъана.

- Табрикауйхъа гора, сагъра ихьена. Ман сад-
джу йизынджад деш, заква саджигее вухьайни 
гьамбазаршиныд медал водун. Ватан гьар инса-
ныс аIзизба вобна. Мана къорамишавъий йишди 
гыргынкъун бордж водун.

- Къийна ваквасана СВО вухьайни гьамба-
заршикван алаакьабы водунбыне. Манбыши-
ке гьиджоо хабарбыне?

- Сагъваллабы водунбы. Манбышикван ала-
акьабы къацIайкIван деш.  ЭкIда-экIда зенгбы 
гьаъанбы. АIрабирда джо зенгбы гьаъа. Сана-сан-
къуке хъидгIынбы гьаъанбы.  Манбышди увгьой-
ка, СВО вазият писба дешда.  Манбыше миллет-
черше аххъыйн шагьарбыйи йхивар  йыIкьаIлхъа 
алятIа водунбы. Мааъад ал`гьааIни вурушбышей, 
йизын гьамбазар такьатыквани кьуввабышиква 
растына хъавайли. Манчихъа ил`дяакы, манбы 
явашоохьи деш.  ШакIле ацIан, гъамувхьай йиш-
ди сурал` водун.

- Гъу нени шагьарейне ыхьа?
- ЦIерра зы Донецкни Республикее ыхьа. Ман-

че ши абкIынийнбы Запорожьейхъа. ГьаIшде йи-
шин часть Херсонни вилаетылхъа алгъайгьен ха-
барбы вод.

- Мирза, къийна соцсетьбышее ши хаIдда 
наIгьакьни  гьагуйбышиква растына хъавай-
ли. Манчини гьаIкIее гьиджоо эгьес аIхайий?

- Гыргыда мааъад эйгьенбыйий гьагванбы 
наIгьакьын карбы водунбы. Россиейни эскерар-
шихъаб нишикенаджаб кеситийвалла дешда. 
Манбышихъад гьеххааликва охьанасын, аляъа-
сын кар водун. Манчиле савагьийда, ярахыд во-
дун. КъуIмани джигее гювъур, наIгьаIкьын гафбы 
гьаъанбы гьаммаше вухьайнбы. Манбышди ихте-
летбышис кIыры гьелес ыккан деш.  Къийна СВО 
иштыракаъанбышда вазият нимеехьей миллет-
чершиле югба вобна. Масалан, къийна зы маалид-
же алятIа. Захъаб нишикенаджаб дагъамийвалла 
дешда.  Мани карее гьуIкуматын зас гьар суракен 
кумаг гьели водун.

- Гъу къуллух гьааъани частыл` вале гъайре 
йишди элен гадебы вобний?

- Вухьайнбы. Манбышиква зы гьар йигъыс рас-
тына хъарайли ыхьа.  Къийна манбышда кьоIйре 
заква госпиталее вобунбы.  Манбышед маалидже 

алятIа. СВО воохьени гадебышикад алаакьабы 
аху водунбы. Манбишилхъад зенгбы гьаъанбы.

- Джаванар эскерейнанкъаI энки хаIбба 
фыкыр хаабынбыше гьааъа. Манбышиква 
наIгьадний алаакьабы аххъаххъа?

-  СВО гидгъылни цIеддыйни вузаршее мани 
сардан шахъад дагъамийваллабы ыхьайнбы. Ха-
абынбишика алаакьабы гьуваджесын имканбы 
ыхьа деш. Хъийгъа мана дагъамийвалла аIрейнче 
абкIынна. ГьаIшде эскераршихъад мани сардан 
дагъамийвалла дешда. Манбыше гьар йигъыс 
зенгбы гьаъанбы.  Зы къийна маалидже алятIа 
ыхьайхъа гора, гьар йигъыс хизаныква горуш-
мишехьена. Йигъба-йигъын больницее эйхьи. 
Эхьал` хаахъа къоокка.

- Мирза, вахт тIабалавъу арыйхъа гора, сагъ-
ра ихьена. Гъу хьинне йишин гыргын эскерар 
саламатба къавджесын дилягбы гьеххъа. Гъу 
алятIани маалиджейке джанас хайир хъет1ан.

- Сагъул.

Мирза Ибрагьимов: «Шакдена
 ши гъамувхьесынбы»

Юсуф Бабаев

Гьар сен декабрьни 9-чил Россиейл' Ватанни КьаIгьраманаршин Йигъ алгъайгьи. Мани йигъыл' оIлкайн игитер йикIел' хъаваляа-
ъа. ГьаIшде мани джаргеехъа СВО иштыракчерыб гябакIа вобунбы.«Нур» кIазетни редакциейн СВО иштыракаъани эскераршикван, 
мобилизациейхъа гябкIыйнийий джони хаишиква махъа гьабкIынийни джаванаршикван горушбы алгъайгьи. Къийнийна редакциейна 
мигьман ДжинаIгъни хивейнчена контрактник Ибрагьимов Мирза АIгьмадна дих ворна.

Манкъуни гьаIкIее: Ибрагьимов Мирза 
АIгьмадна дих 1992-ъэсди сен ДжинаIгъни хивее 
едике ыхьа. 2009-ъэсди сен хивеедын йыIкьнекин 
мактаб быкырау. 2010-2013- ъэсди сенбышее 
Таганрогни шагьаре медицинайни колледже 
хъаIдхъы. Колледж чIавгьауйни сен эскерийва-
лейхъа аляртIу. 2014-ъэсди сен эскерийвалла 
вуккуйни Хабаровскни шагьаре хьебни сенисын 
контракт одкIун. Ман быкырау хаахъа саркIыл`. 
2020-ъэсди сен Каспийни флотилиейква кон-
тракт тезелемишау.

Са ушахна дек` ворна. Гьаагуйни игитийвалис  
кьоIни медалыс лайикьра къаджы.

Кьурбан Омаханов

Мани сафарее ши хаIдда таш-
килатбыше, мактаббыше 

вухьа; районни къуллухчершиква, 
мактабни, администрациебышди 
ишчершиква горушмишивхьа.  Гьа-
арни горушни гьаIкIеедын маIълумат 
ши джурайда гьелес.  Къийна ши 
мактаббышее вуккийни ишини 

гьаIкеена гаф гьааъас. Шакле ацIан, 
къийна эн хаIбна ЦIаIхни дерайл'на 
дагъамийвалла, инсанар манче коч-
мишивхьа аIгьааIна вобна.  АIсас 
джегьилер мааъаб аахва деш. Саба-
быд шакIле ацIанбы. Манчихъа гора, 
кочин оIги даянмишаъасдиме вахтал' 
чараани къавджес вуккан, шарааит-
быний къурмишаъас ыккан. Гьашде 
кьаIрани гафбышиква мана дагъа-
мийвалла чилеб алхъа гьаIллувхьес 
деш. Джегьил' хизанбы дешданкъаI, 
ушахарыб воохьи деш. Гел'бедти , 
ушахар дешданкъаI, мактаббыд ах-
вас деш.

Ши шагьадар вобунбы, гьайни сен 
Миххьейн мактаб, шигыртар дешва 
утIумхьайн. Вухьана вахт мааъад 
ваIщелхъа авабкьырни ушахаршений 
хъаIдаххъа.  Мани мактабын хивыс, 
районыс, республикайс, гьоIкуматыс 
доюкан дохтурар, ааIлимар, ишка-
рар, экономистар, спотсменар  гьа-
зиравъу, йаIъни цIеддыйн ацIаал', 
тербие  манбыше Миххьейни 
йыIкьнекни мактабее алеетIу. Ниме-
ега хивее уфтанын хайбы, манзик, 
медын бинаабы, гармабы, йыIгъар  
алеъэйид, агар мактаб ишлемиш де-
хьихее, хив гьаIракатеехъа хъавалес 
деш. Нейисе, мани хабарын ши ша-
давъу деш.

ЦIеддыйн йишин горуш 
маIаллимаршикваний  ушахаршик-
ван ЦIаIхни йыIкьнекни макта-
бее илгъечIу.  Йишди аIдатеедын   
хъидгIын- алидгIынбы гьаыйле 
хъийгъа , директоре АIбдулгьаIмид 
ГьаIджиеве  маджлис ачухавъу ва 
маъаIллимар, шигыртар журнали-

старшиква танышавъу ва манбы 
абына сабаб увгьо.  КIазетни хааIрни 
редакторе Байрам АIбдуллаеве джу-
ни чыхышее хааишауйн йишди мил-
летын «Нур»  кIазет 2024 сенийсын 
окIанас. Манкъвее увгьойн, гьид-
жо иший кIазетын миллетни хай-
ирни, инкишафни меега вуккекка.   

Манкъвее кIазетни гьаIракатыква 
гьаIллауйн суалбы агъмишаъы ва 
алаакьабы гьуваджес хааишаы. Мак-
табни директорни АI. ГьаIджиевни 
увгьойква, мактабни гыргыни  иш-
черше кIазетыд, журналыд одкIун 
водунбы. Манкъвее мактабни 
маъаIллимаршини дойиле,  кIазете, 
журнале  гьелени макьалебышис 
югна кьиймат гьувы.  «Лачын» жур-
нални редакторе  Валегь Гьамзатове   
ушахаршини журнални гьаIкIеедын 
маIълумат гьуво. Хааишиауйн жур-
нал оокIанас ва махъа чапаъасын 
ушахаршини гьаIкIеедын адабиятын 
асарбы, макьаалебы. шикыл'бы, ре-
бусбы ва медын марахыкван карбы 
оIтираъас.  Байрам АIбдуллаеве ва 
Валегь Гьамзаеве   тезеда хъигъе-
чуйн кIазетбы битIалаы.

Кьурбан Омаханов макта-
бее аIлгъани едини мизяршини 
Быкырроссиейни  олимпиадай-
ни гьаIкIеедын маIълумат гьувы.  
Манкъуни увгьойка, гьайни сен 
маIгьдын олимпиаде йишди уша-
харшини аIрее цIедда аIлгъаа водун. 
Мани олимпиадайна садры ДДУ-на 
аIлим, к.ф.н  Зарема ЫIсаева вор-
на.  Гойне манкъвее мани олим-
пиадайке шигыртарше, мактабын, 
маъаIллимарше гьиджо хайирый 
алеетIас увгьы.  Гьайни сен ман он-
лайн  режиме аIлгъаа водун. Шигыр-
тарше мактабеджад  компьютеренче  
тапширыгъбышисын джаваббы хъе-
лес эйхьенбы. Няхъаджаб  вуIххъас 
лазымба дешёбунбы.

КьоIдъэсын йишин горуш Миш-
лешни мактабее илгъечIу.  Мад-

жлис мактабни директоре Арсен 
Мурадове вуккы. Абыйни мигьма-
нарше  Б. АIбдуллаеве, В. Гьамза-
еве джо регьберийвалла гьааъани 
СМИ-ын маIълумат гьувы, ярами-
шивхьана вазият ашкаравъу, патри-
отический тербиейни гьаIкIеедын 
ихтелет'  гьаъы. Манбыше мактабни 
маъаIллимаршис, ишчершис, ши-
гыртаршис хааишаъыйн 2024 сений-
сын  попискабы  гьаъас. 

Кь. Омаханове едини мизеке-
ни Быкырросиейни олимпиадайни 
гьаIкеедын маIълумат гьуво. Гойне 
манкъвее цIаIхни мизени ва адаби-
ятни китаббышди гьаIкIена хабар  
гьуво.  Кь. Омахановни увгьойка 
дагъайдни сыныфбышисын китаб-
бы одкIун гьазираы водунбы. Ман-
чин сабара  рукописбы МасакIавий 
Санкт_Петербур водунбы. Анджах 
ДР-ни хъаIдхъийни ва ыIлимни ми-
нитерствайн пыл илгъыдявгьуйхъа 
гора, китаббышин чап илёдзур во-
дун. 

Манчиле хъийгъа, «Нур» 
кIзетее гьазирауйни Рамазан Фа-
талиевни китабын « Мишлеш- 
край мой родной» презентация  
илгъечIу.  Б. АIбдуллаеве гыргыни 
маIаллимаршис пайис ман китаббы 
битIалаы. 

Маджлисни аIхрее абыйни мигь-
манаршис миннатарийвалла агъми-
шааъан чыхыш  мактабни агъсаххъал 
маъаIллиме, ДР-ни лай-
икьвыкани маъаIллиме, 
РФ-ни Президентыни 
грантни  лайикьчее Адам 
СейидгьаIсанове  гьаы.  

Манбышиква сала-
маттамишивхьа,  марка-
зеенче абыйн журнали-
стар, язычер  Муслагъни 
йыIкьнекни мактабеехъа 
гьабкIын. Маъаб ши 
мактабни директоре Му-
стафа МаIгьаррамове ва 
маъаIллимарше къарш-
ламишавъу. Горушеехъа  
абыйни мигьманарше 
джони сафарийна метлеб 
ющенавъу. Гойне мани маджлисе, 
медни хивни аIрайл'ни ишбышди 
гьаIкIеедын гафбы ыхьа.  Мустафа 
маъаIллиме журналистаршис джо-

ни хивеенче СВО иштыракаъани 
джегьилершини гьаIкIеедын ихте-
лет' гьаъы ва быкырни хъаIдхъийни, 
ОГЭ-ди, ЕГЭ-ди гьаIкIеедын гафбы 
гьаы.  Мани йигъыйна мактаббыше-
ехъана йишда программа  таамув-
хьана. 

 Декабрьни 6-чил'  Гел'мецIни 
йыIкьнекни мактабе вухьа. Ман 
кьоIдъэын, Мишлешинчиле хъийгъа, 
Сувал'ни маъаIлылин мактаб водун.  
Мактабни маъаIллимаршин утагъ-
ее хаIбна маджлис вухьа. КIазетни 
хааIрни редакторе Б. АIбдуллаеве, 
журнални редакторе В. Гьамзаеве  
кIазетна, журнална аIвалат юще-
навъу,  маъаIллимар кIазетын вук-
кеккани ишиква, гьаIллаъани суал-
бышиква танышавъу.  Маджлисе гаф 
подпискайни гьаIкIее вухьа.  Гойне 
мааъаб « къузгъунна» гаф вухьа. 
МаъаIллимарше джон фыкырбы ув-
гьо, суалбы сана-санкъулхъан гьуво. 
Манбыше гьаIшдийни хъадхъийни 
къурлышилхъана неразийвалла гьа-
агу. Манбышди увгьойква, къийна 
джохъаб хъодкуда ацIаал' гьелес-
да имакан дешда. «…ХъаIдхъий 
кьоIдъэсди джигеехъа мактабее хъы-
хьа водун. Садджу маIъна дешин 
къагъыз- кугъыз гяцIаъана пеше воб-
на…», - манбыше увгьы.  

Гойне маъаIллимарше жур-
налистаршис хивни аIреедын 
дагъамийвал'бы гьишонаъы.  

Йишди увгьойка, маIгьадни го-

рушбыше шакле гьаIкIена Сувал'ни 
маIгьаллыл' ешемишехьени 
джамаъаIтна вазият гьаагва.    

МаъаIллимаршикван ва ушахаршикван горушбы
ЦIаIхни миллетни СМИ-бышин  ( «Нур» кIазет, «Лачын» журнал) ишчера декабрьни вузани 4-6 –ъэсди йигъбышее  Сувал'ни 

маIгьалыл' вухьа.  Махъа гьабкIынна метлеб вухьана: джигайл' джамаъаIтыква горушмишивхьай, манбышин дагъамийвал'бы 
ацIахьай  ва кIазетысый журналысын 2024 сенийсын подписка (одкIуний) гьаый.  

Камил’  Шамхалов

Къийна манчис Камила Гьамзато-
вае хаIбвалла гьааъа. ТелекIанални 
ишина аIсас макьсад республике 
эйхьени гьадисабышин маIълумат 
вахтал' гьувой ва Дагъыстан югни 
либасе гьагуй вобна.Манчее ваджиб-
на джига маIълуматни дирекциейн 
авхъаахъа. «Хабарбышда вахт» теле-
верлиш йигъее 8 элеес хъигъечIи. 
Манчин гедждяу республике ва ман-
чике къырагъыл' эйхьени гьадиса-
бышда  тамаше гьааъанбышис хаба-
рааъа.

КIанале прямой эфире гьуIкуматын 
ваджибын байрамбы ва маджлисбы 
гьагва. ТелекIанални эфире 50 агъ-
аллан программабы хъигъечIи во-
дунбы. Ташкилатни чIакIынбыше 
сиясатни, экономикайни, инсанар-
шини ешайишиква багълыдани вер-
лишбышис хаIбна фагьым гьооли. 
Манчиле гъайре, художественный 
программабышее республикайни 
маданиятни ыIмырни гьаIкIее юше-
наъа, адабиятни, джегьилершини ал-
лан ва медын марахукан верлишбы 

цIыцIаъа. Мани макьсадука хил'дже 
фильмбы цIыцIау, хаIдда проектбы 
къурмишау.

ТелекIаналын ед'ни мизаршил' 
хъигъечIени верлишбышисыд ет-
тыгъна фыкыр гьооли вобна. 
ГьаIшде йигIни Дагъыстанни халкь-
бышди мизаршилин верлишбы эй-
хьи. Манчини аIрее лайикьна джига 
«ЦIаIхбышин миллет» верлишин 
авхъаахъа. Мишлешелий Бейдулла 
Ибрагьимове гьазирауйни телевер-
лишбышихъа йишин халкь гьавасу-
ка илякка водун. Ед'ни мизаршис ва 
дагъыстанни маданиятыс кумаг гьу-
вой РГВК «Дагъыстанна» ваджибна 
месала вобна.

РГВК «Дагъыстанын» програм-
мабы хьулехьейд  республикайни, 
россиейни ва хариджийни преми-
ебышис лайикьда къаджы. «НУР» 
кIазетни редакциейн телекIаналын 
гьамбазар ташкилат къурмишхьайни 
20 сенни юбилейиква табрикааъа ва 
ишбышее угъурбы аIрзаъа.

РГВК «Дагъыстан» 
къурмишхьайн 20 сен 

Гьарун Кьурбановни доюл'ни РГВК «Дагъыстан» телекIаналын 
20 сенийн юбилей алгъайгьи. Ман ташкилат Даъгыстан 
Республикайни Правительствайни кьарарука 2003 сенни 
декабрьни 5-чил къурмишау.

Мигьманаршис ва турнирни иштыракчер-
шис хошгел'ди гьааъанкъаI, АIбдулмуслим 

АIбдулмуслимове тешкиляъуйнбышис миннатда-

рийвалла агъмишавъу. Манкъуни увгьойка, 
ватанниме ва джони халкьыыниме джан 
гиххьыйни спецназни игитершина едигар 
гьуваджий ваджибда водун.

«Шасана Кавказыл' эйгьен –  инсан сагъра 
ворна,агар  мана кIелирхын дешхьее. Дагъ-
ыстан Республика кьаIгьраманаршина ва 
спортсменаршина Ватан вобна. Ман югун 
аIдатбы дек'-дидершиле ахуйнбы водунбы. 
Йишин бордж манбы давамауй вайыIкьаIле 
хъооIни насылбышис дагъыстанни ва рос-
сиейни халкьын аIдатбы хъувой водун»,- 
премьере агъмишау.

Шарафни мигьманаршини арее ДР-ни 
спортна министр Сажид Сажидов, Олим-
пийский чемпионар Беслан Мурадов, 
ГьаIсан Халмурзаев, самбойна вице-пре-
зидент ТIагьир АIбдулаев, Дагъыстанни 

сабара шагьарбышин ва районбышин чIакIынбы 
вухьа.

Дзюдойн гьичобкурийбы 100 килойни чекее, 
самбойн 88 килойни чекее илгъечIу. Турнире Ро-
стовни, Челябинскни вилаятбышенче, Чеченста-
ныле абыйни спортсменарше иштыракау. Ман-
бышика дагъыстанни спортсменарше баIгьсбы 
ыккы.

Манчини екунбышика медалбышис лайикьба 
къавджу:

Дзюдойке 1 джига Садрудинов Саиде ав-
хъу (Челябинскна шагьар), 2 джига-  Давудов 
Наджибуле(МаIгьачкъалайна шагьар), 3 джига 
Сатаев Турпале авхъу (Аргунна шагьар).

Самбойке- 1джига Амирбегов Салмане, 2- 
ГьаIсанов ГьаIджидауде, 3 джига МуртазаIлиев 
Рамазане ва Тайгибов Джамалудине авхъу. Ман 
спортсменар МаIгьачкъалайни шагьарейнченбы 
вухьа.

Турнире гъамувхьайнбышис наградабы ва 
пайбы ДР-ни премьер-министре АIбдулмуслим 
АIбдулмуслимове гьуво. 

Къызларейдын дзюдойкен ва самбойкен турнир
Декабрьни 2-чил Дагъыстанни премьер-министре АIбдулмуслим АIбдулмуслимове Къызларни шагьаре илгъечIуйни  адамершини 

арайл'ни дзюдойни ва самбойни турнирни ахъее иштыракау. Турнир  джон военный бордж хъеленкъаI ва СВО алгъайгьени вахтал' 
гьабтIыйни Россиейни ФСБ-ни спецназни Марказни ишчершини едигарыс къадсыр.

Камил’  Шамхалов

Поприветствовав собравшихся, 
Энрик Муслимов отметил, что ос-
новным направлением деятельности 
министерства является реализация 
государственной национальной по-
литики в Дагестане, государствен-
ных конфессиональных отношений, 
развитие гражданского общества 
и социально-культурная адаптация 
иностранных граждан.

По словам Э. Муслимова, соглас-
но  социологическим исследова-
ниям, проведенным в РД, уровень 
удовлетворенности межнациональ-
ными отношениями в республике  
составляет 91,4%, а в 2022 году – 
91,3%. Уровень удовлетворенности 
межконфессиональными отношени-
ями составляет 88%. Это говорит о 
том, что государственная политика 
в сфере межнациональных и меж-
конфессиональных отношений сра-
батывает достаточно оперативно и 
эффективно.

Глава ведомства подчеркнул, что 
существует стратегия реализации 
государственной национальной по-
литики, которая утверждена прези-
дентом России. Тактика стратегии 
затрагивает интересы всех народов, 
населяющих как страну, так и нашу 
республику, а потому план основных 
мероприятий министерства утверж-
дается в соответствии с этой страте-
гией.

"С прошлого года министерство 
является органом исполнительной 
власти, координирующим деятель-
ность государственной программы 
противодействия идеологии терро-
ризма. Это также является одним из 
основных направлений деятельно-
сти ведомства", - сказал министр.

Он отметил, что данное направ-

ление деятельности надо укреплять. 
"Кроме того, нужно усилить взаимо-
действие между органами исполни-
тельной власти, органами местного 
самоуправления и общественными 
организациями.

Сотрудники ведомства проводят 
выезды в районы, встречи с активом, 
более того, в этом году проводились 
встречи с советом старейшин, что-
бы они дальше транслировали идеи, 
предложения, обсуждали проблемы. 
Самым эффективным мероприятием 
этого года была патриотическая ак-
ция “Вахта Героев Отечества”.

Я считаю, что национальной по-
литикой должны заниматься все ми-
нистерства, ведомства, все организа-
ции и все люди, так как, что бы мы 
ни построили, что бы мы ни возвели, 
если нет согласия в обществе, мы не 
сможем мирно развиваться и сози-
дать», –  подытожил Э. Муслимов.

Энрик Муслимов: «Без 
согласия общество не сможет 

мирно развиваться и созидать»

6 декабря на площадке РИА "Дагестан" состоялась пресс-
конференция министра по национальной политике и делам рели-
гий РД Энрика Муслимова, в ходе которой он рассказал об итогах 
деятельности ведомства за текущий год.

Маинат Имранова

                      Новости из района

На встрече также при-
сутствовали журна-

листы газет «Рутульские 
новости» Насир Ибрагимов, 
Юрий Магомедов и «Нур» 
Курбан Омаханов, а также 
редактор журнала «Соколе-
нок» Валех Гамзаев. 

Как отметил на встрече 
Давуд Сулейманов, встре-
ча с главными редакторами 
республиканских газет на 
национальных языках - это 
важное событие для под-
держки и развития медиа на 

местном уровне. 
«Обсуждение подписной кампании и поддержки газет и журналов на на-

циональных языках позволит укрепить сообщество и обеспечить доступ-
ность информации для всех жителей района. Надеюсь, эта встреча принесет 
положительные результаты и поможет продвигать культуру и традиции на-
родов, проживающих в районе, через средства массовой информации», - от-
метил Давуд Сулейманов на своей странице в телеграм. 

В ходе встречи также были обсуждены вопросы взаимодействия район-
ной власти и СМИ по информированию населения района, а также органи-
зации подписки на республиканские газеты и журналы. 

Глава района также рассказал о мерах, предпринимаемых по собираемо-
сти налогов и привлечению инвестиций в экономику района. 

В решении этого вопроса он намерен опираться на выходцев из района, 
которые занимаются бизнесом.

Конструктивный диалог с 
главой района 

Глава Рутульского района Давуд Сулейманов провел встречу с 
главными редакторами республиканских газет на национальных 
языках «Рутульские новости» и «Нур» Тимуром Махмудовым и 
Байрамом Абдуллаевым.

Глава района вручил Г. Рагимову 
золотую звезду «Националь-

ный герой Дагестана». 
На встрече глава района отметил, 

что подвиг Гаджимурада  Рагимова 
в зоне СВО являются великим при-
мером для всех нас, особенно для 
патриотического воспитания моло-
дежи. 

Награда за подвиг
Глава Рутульского района Давуд 

Сулейманов встретился с героем 
СВО Рагимовым Гаджимурадом 
Ниямудиновичем. 

К примеру, глава СП «Сельсо-
вет Лучекский» Роберт Ага-

ев совместно с депутатом НС РД 
Шафи Абдуллаевым провели от-
крытый урок, посвященный Дню 
Конституции в Лучекской школе. 

Выступая перед учащимися шко-
лы, депутат республиканского пар-
ламента отметил важность Консти-
туции страны, которая гарантирует 
права и свободы всех жителей, а 
также отметил, что уже начиная со 
школьной скамьи граждане должны 
знать и уважать главный документ 
нашей страны.  

Мероприятия посвященные Дню 
Конституции прошли и в МКОУ «Амсарская СОШ», где были проведены 
открытые уроки, посвященные этой знаменательной дате.

Педагоги школы, помогают ученикам осознать важность  конституцион-
ных ценностей. Открытые уроки, посвященные этому празднику, помогут 
детям понять, уважать и ценить основные принципы правового государства, 
а также развивать патриотизм и уважение к своей стране. Надеемся, что эти 
мероприятия будут интересными и познавательными для всех участников.

Открытые уроки, посвященные 
Дню Конституции

Сразу в нескольких школах Рутульского района прошли откры-
тые уроки, посвященные Дню Конституции России. 

В ходе встречи главный редактор газеты "Нур" Байрам Абдуллаев рас-
сказал о проводимой газетой работе по популяризации языка, литературы и 
культуры цахурского языка, о поддержке СМИ на родном языке, а также о 
подписке на 2024 год. 

В ходе встречи состоялась презентации книги "Мишлеш – мой край род-
ной", изданной при содействии редакции газеты "Нур". 

О вопросах изучения родного языка и проблемах издания книг говорил 
языковед Курбан Омаханов, а редактор детского журнала на цахурском язы-
ке Валех Гамзаев призвал к поддержке журнала. 

В свою очередь, директор школы Арсен Мурадов выразил благодарность 
журналистам за своевременное освещение проблем жителей горного райо-
на. 

Один из авторитетных учителей школы - Адам Саидгасанов - поблагода-
рил гостей за своевременное освещение проводимых в школе мероприятий 
и заверил, что все учителя подписались на родную газету.

В гостях в Мишлешской СОШ
На этой неделе состоялась встреча журналистов газеты 

"Нур" и журнала "Лачын" на цахурском языке с коллективом 
учителей Мишлешской СОШ. 

К сожалению, в 
этом году ещё одна 
школа в Цахурской 
долине - в селе Ми-
кик - закрылась из-
за отсутствия детей. 

А вот школа в со-
седнем селе Гельмец 
- одна из немногих, 
где есть дети. Это 
учебное заведение  
полноценно рабо-
тает, хотя и здесь в 
этом году в первый 
класс пришло всего 
трое детей. 

Встреча представителей СМИ в Цахурской СОШ, где помимо насущных 
проблем образовательного учреждения, села в целом (так как учителя в 

курсе всего, что происходит в населённом пункте), обсуждались и вопросы под-
писки на газету и журнал на родном языке на 2024 год. 

Главный редактор газеты «НУР» выразил благодарность  учителям Цахур-
ской, Гельмецкой и соседней Курдульской школ за подписку на газету и заверил 
их, что на страницах газеты на первом месте будет освещение проблем горных 
сел,  которые обсуждались на встречах.  

Проблемы школ и сел
 неразрывно связаны 

Школа является важнейшим фактором в горах Дагестана, так 
как если в селе есть дети, то и школа есть, и само село будет жить 
и развиваться. 

Руководство СП «Село Хлют» вместе с депутатом сельского собрания 
и председателем собрания депутатов села Хлют посетили родителей 

добровольца Герейхана Селимханова в связи с тем, что во время прохожде-
ния специальной военной опе-
рации он попал под обстрел 
и получил тяжелые ранения. 
Гости, помимо теплых слов 
и пожеланий скорейшего вы-
здоровления, от имени всего 
сельского джамаата поинте-
ресовались имеющимися про-
блемами в семье участника 
СВО и обещали поддержку и 
внимание.

Подготовила Халида 
Ашуралиева

Встреча с родителями участника СВО 

Идрис Давудов
ЙигIни сенеени ДаниялыкIле ацIаний, адее джус декканан гьаъас 

деш.  Мана невайни гыргыни назбышиква гьивеега йихьа. НагьаIдне 
манкъве увгьойнбы гьидяъас, бес манкъыIс мана геер ыккан ыхьа. 

Даниял, адийн быIт’ хьинне, мана няхъайий вуджур гьамахъаний 
аттамишехьи.

Са йигъыл’ адий базареехъа йиххъаIс гьазирийхьа. Ман ацIахьа, Да-
ниял адийсхъа хъыхьа эйгьен:

- Адий, зы ваке хайиш гьаъан, зынар ваква алертIе. Вас сумкIабы 
тIашмишаъас дагъамда ихьес. ГьаIшде зы хааIрна адамий ворна.

Бес адийке аIзизни невайни хатрек’ хъеетIас ехаIе? БыссаIт раз-
ийхьана. Шадна Даниял адийка базареехъа уIххъас гирхьу. гьаркIын. 
Даниялыс адее эчеер, джихааIр, хиярар алищу. Манбы гIалилхъамее 
гяццIыйни сумкIабышиква базареенче хъигъееачIенбы. 

Манбы тадарукни дуканни яныле алгъааIнкъаI, асфальтни ооъар 
хыл’ гяххъы гиурна гаде къаджы.

Мана хьалтимайк’ акар деший, няъас увгьее манкъуни оодын пал-
тар темизда-текиздайий, гяххыйн хылид мыкьыIда деший. Даниялыс 
манкъулхъана  язух абы. Манбы манче оIтмишивхьайнбы, амма Да-
ниялни фыкреенче гаде  алгьааI ыхьа деш. Мана явашхьана. « Мункум 
вобна , гаде мыссыра ыхьа? Дешхьее азмышхьанане?

- Озрул’нане? – адее хъидгIынау. – ОоIрхе, маршруткIайлхъа 
сикIыл’на йаIхъ вобна авху.

- Зы орзул’ дешда, - Даниял адийни сураххъа иляккы ва  явашни се-
секва увгьойн: - Адёо, засхъа йицIыбле манат гьевлее.

-Васхъа пыл нишисынне? Агар вас алищес гьиджоохьей ыкканхьее, 
эгье, зы алищесын. 

- Адий, йиздимее деш, - Даниял саркIыл’ гадейни суралхъа тIуб гьа-
агу. – Мункум вобна, мана мыссыра ихьес. Манкъус кука аливщес вук-
кан вухьес. Мана хьалтимай дешор. Зас манкъулхъана язухоб хъооI.

Адий невайни увгьойнчиле геер шадийхъа. МаIнкъее Даниялыс 
уба гьау, кисеенче йицIыбле манат хъыгьавшу невайсхъа гьуво. 
ДаргьаIлдан Даниял гадейсхъа къадархьун. Адий невайле гуянмишее-
хьи илеекы, джеледалхъа эйгьи:

- Йизын къизлен тика, нагьаIрна раIгьимыкванайий гъу. Бес манн 
гьаIшдилхъамее зас баштахьа деш. Аллагьее вас джанана сагъвалла 
гьевлена, йизда иттюкIай.

Даниял хъорхура ыхьа. Хъийгъийни йигъыл’ не мааъар, не менни 
джигайл’ гаде шавукIледжар къаджы деш.

ИттюкIай 

Сифта мыслягьаIтбы гьаъа
Мысайий гьаъас даватбы,
Йыгънагъбышис ичер сааъа
ГьамахуIд гийгъал даватбы.
Гыргын гогьар-гьамбаз саъа,
Джока мыслягьаIтбы гьаъа,
Гьааъасда иш битIал гьааъа,
Къайдайква ихьес даватбы.
Хайир ишис югна саъаIт,
Бабабышле гидгъыл аIдат,
Быкырда сайле джамаъаIт
Къатдихьанасме даватбы.
ГьаIнайбышда хаIмыб гьааъа,
Чирагъбанбы гёххьан гьаъа,
Югда мыкIаар, гапаар гьаъа
Ходал адачче даватбы.
Са сурал' бозбашбы хъойхьар,
Са сурал' пылайбы хъойхьар,
Са суралид чейбы хъойхьар
ДжамаъаIтниме, даватбы.
Гучейра хъидкIыр иливкIар,
Са сурал' долмабы гьийкIар,
Лангарэй аста илийкIар
Иттюда ихьес даватбы.
Одхьун-илёдгъийбы гьаъа,
Исдагъ, цыма йикIел хъаъа,
Джос бахт, эгьвалбы аIрз гьаъа
Ши тебрик гьаъа даватбы.
Джегьилерше гьаъа мыкIаар,
КъатIаакIу шадба иливкIар,
Шабашчий вор вухьнен ыкIар
АIхъаIнабышис, даватбы.
Цыма хъары маIъракейхъа,
Дек' – ед' гьаIсил вухьа махъа,
Кьаччий алявъы вукIлелхъа
Ходал адакIва даватбы.
Чарказий лит югун хаIдын,
НаIхдий аакIва цымайк цIедын,
Лигас гьаъан уба един
КIелийханан деш даватбы.
МыкIыс нубат янгайн ыхьа,
ИгъийчIына хъайъы хъийхьа,
Сифта гийхьен шах джен ыхьа
Ходал адачче даватбы,
ЙыIкьей айтIыл ашурмабы,
Коксейхъа хъау халтабы,
Едар мыкIаар гьаъас абы
Ходал адачче даватбы.
Беземиш вухьа уфтанба,
Акьвенче нур гяаI мыджагба,
Ичер мыкI гьааъа батIрайба
Ходал адачче даватбы.
МыкIаар гьаъан ичер, еше!
Гадебы гьееъэ тамаше,
Шадба вухьенбы гьаммаше
Улухда гьаъас даватбы.
Янга баджее бохче вукку,
Исдагъыл аляъас хъивкы,
Чика имааратбыд ыккы
Безенмиш гьееъэс, даватбы.
Янге дувагъбы аляйгье,
Исдагъе геще сес гяйгье, 

ЙикIенче геджхьа вод эйгье
Ин шоссе гьаъан даватбы
Безагбышка сайъы-хъайъы,
Исдагъ балканыл' аляйъы,
Угъурука йаIххъыл гьайъы
Ходал адакIва даватбы.
Балканыл' джилав аххъына,
ЙыIкьей экIын тур гитIылна,
МаIъракайна хаIрна ворна
Сайки гятIасме даватбы.
Джилавдаре гьарай гьааъа,
Хаасхъа делес яваш гьаъа,
Гыргынбы мыкIыс хъыгъааъа
Исдагьни оIггей, даватбы.
АIхрей бирдан гьарай гьавъы,
Гарданысда хъвалявъы,
Турука калле джуравъы
Къитдийхьан гидгъыл даватбы.
Гойне иджаза алищы,
Исдагъыр балканыле гийшы,
ЧIакIынбыше хаахъа айшы
Къитдийхьан гийгъал даватбы.
ЫхыI мед са-кьоIдле гарыд,
Гьау аIхрейдын мыкIаарыд,
Кьаварчерше еринайыд
ЫIхыI къитдийхьан даватбы.
Духба, йишбы гыргынкъухъа,
Вухьенбы йишди йихъбышхъа,
Кьисматбы ихьенбы шахъа
Гьар сенис гьаъас даватбы.
Кьаварчерше акьва хъау,
Джо гьекIвей агъмыш гьидявъу,
Манчиссе ин бендбы гьау,
АIшкьыка гетас даватбы.
Зурначе макьам илвийхаI,
МыкIыс сакIыI гары къийхаI,
Санкъуни хатрек хъидийхаI
Шадда гьаъасва даватбы.
Зурнейхъа уф кIявъу демче,
Эгье кьоIйре вуххъаI манче,
Джос шабаш гьуво джибенче
МыкIыс къатIаакIван даватбы.
Накьрачийс кьабыл'хьа мыкIаар,
Джун хылеббы ыкIар-ыкIар,
Накьрайлхъа илийхаI чикIар
Къатдихьанасме даватбы.
Кос гетанар деш ворна вагь,
Са чикIыка гьаъа вод йаIгь,
Джулед алхъа эйгьи паIгь-паIгь
ХаIдда ихьенбы даватбы.
Маа шабашчийр илейкIал,
МыкIааршис агъаъа хъойкIал,
Шабаш гьеленкъусхъа къойкIал
Ходал адачче даватбы.
Накьра-кьавар хайир ишин,
Са ансамбыл' вод до дешин,
ЙикIбы ачмыш гьаъас йишин
Гьазырхьайн гетас даватбы.
Накьра-кьаварна тамаше
Шас шугьлет вобна гьаммаше,
Йихъбышин джаванар, еше!
Гыргынкъус гьаъас даватбы.

Дабыз  Шавкат

Йихъбышин даватбы
Хаджей халайхъа Гьаlсан донана са дих ыхьа. Гаде кьоlни 

ешеенанкъаl, манкъуна дек’ хъекlана. Геедни акьубайка Хаджей халеэ 
дих хаlрхъау, шофирни санаъаlтна гьау. Едее Гьаlсан кlалхозеехъар 
ишилхъа гийхьена. Джегьил гадейхъаб кlалхозее хаlбна гьыlрмат ву-
хьа, манчилаллад, кlалхозни садрее джуна йиш Перий манкъус гьее-
лена. Деккее йишес югун даватбы гьаъанбы. Сос- сее Хаджей халай-
ни хаахъа кьоlни машне- ена джегьиз хъабайли. Кар хаlдда ыхьайхъа 
гора, мана хаани гозейхъа идёйгьаран. Сос- сее къул’ни оlгеена абай 
къилеехьана тахт гьабагъа-гьабагъа айванеехъа хъыгъааъана. Ман-
чини джигеехъа джен кар саъан. Хаджей халай мани тахтыл’ гий-
ъыр, йиджее адчыйни багъеехъаний илейкана, шитlяршиканий йи- 
шонееъэна, къулеббы аахъынкъаl, маlттыни гьаваайн никlылхъаний 
гьейъэна. Гьаlсан ишиле хъарайлена, ед’ айванее тах- тыл’ къалир-
хьу къееджена. Сесджад гьидя- ъан. Манкъве мана хаlм дагъамба 
къавгьу, йигъ ачух хъаъан. Гьаlсанее мичlеед чакда джун машын 
хаани кьыlтlисхъа гьуво, сесдена хьунащейна дже- гьиз машнеехъа 
сааъа гийгъална. Перийкlле ина иш къавджу, адамийке хъийгlанан: 
- Гьаlсан, мана йизда джегьиз няъас машнеехъа сааъа? Адамее эй-
гьен: - Перий, мана гъу хъабына джегьиз йизди кlыл’ни хаахъа ааl 
дешоб. Зы шагьарее вас кирайс хаlдын хав аххъы водун. Зынай гъу 
гьаlшде махъа алгьааlс. Перий шадеехьена. Джегьизыкан машын 
йаlххъылхъа хъигъечlен. Машын Перийни деккини хаани дарва- за-
йсана илёзараъан. Гьаlсанее Перийкlле гийчlева эйгьи, ши гьибхьы-
рийнбы! Адамее са тlакьийкьее хьунащена джегьиз хыллийни айва-
неехъа гёошена. Перийкlлед саламатра ээхванава эйгьен: - Гьаlшде 
мана йигъна джегьиз нягьуlб вук- канхьее деккини хааъаб сееъэ! Пе-
рийир маа- ъар къалерчу, машын гьаъайкы айкlанна. Гьаlсан хаахъа 
хъарымее Перее айванеехъа хъыгъавшуна едина тахт чини джиге-
ехъа, ахъа, къулени кlанехъа гивийхьена. Манкъве едикlле эйгьен: - 
Еди, няайий оlгийл’ гъу къилеехъана, гьама- айир къалиихье. Хаджей 
халай тахтыл’ гийъыр къулеен- че багъеехъа илеекана. Гьамагьуlр 
мана меер джени юрдылхъа сары.

Хан-Алмаз

Бахтивар ед'

Сувагыл’ни хивее Навруз ди-
дей дойийл’на са адамий эй-

хьена. Мана геер экlна, такьатукана, 
хъидяйкьаlнна, хизаныхъа югра илякка-
на са адамий ыхьа. Йигъбышди  са йигъ-
ыл’ манкъве эйгьен:

- Къарий, зы «Кlочни» дереехъа осбы 
гьаъас уlххъас. Зас кьоlни йигъылисын 
одхьуний гиххье, хаlмде шааджар ахвас.

Навруз дидее одхьунийд алятlу, осбы 
гьаъас гьайкlанна. Мани йигъыл’ мана 
эхьалхъамее осбы гьау орзул’, эхьал’ уд-
жагъыб хъавгьу кар одхьан гиъур ыхьа. 
Мычlахни чlалагеенче Навруз дидейни 
кlыреехъа джурайн джад сес’бы хъадай-
ли ыхьа. Сайид чlалагеенче сес’ хъадай-
ле:

-Зынар айрене…?
Навруз дидее эйгьен:
-Хъора, хъора, гьашуне..?
Чlалагни мычlахвалеенче са кlыл’ни 

инсанык акаран кар уджагъни шени су-

рале хъады, Навруз дидейни оlгийл’ гий-
ъаран.

Навруз дидей мани карахъа, ман кар 
Навруз дидейхъа хаlрра иляккыйле 
хъийгъа, уджагъеенче са кусяв алятlу 
Навруз дидей мани кlыл’ни карак’ сетlан.

Кlыл’ни карак’ цlа хъидхьу, гёдхьан 
гидгъылмее, чlалагни суралхъа гьиху 
айкlанан.

Навруз дидее хаахъа хъары 
хабарааъанкъаl эйгьен:

-Кlылин кар гёдхьун чlалагахъа 
адкlынмее, чlалага хаlдда гьарайбы ыхьа. 
Инсанар хьинне йишонааъа: 

- Шаваане цlа ыхы!?
-Зы джад ыхыl! Заке джад ыхьа..
- Йигъын хылеббы къаъадкlуйнбы! – 

хилидже гьарайбы ыхьа.
Навруз дидее увгьойн:
-Гьаlшдилеб «Кlочни» дерее аваалыйн 

инсанар авху воб.

Навруз дидейна хабар

НУСРЕТ ЫIСМАИЛОВ

Ответы на кроссворд 
из предыдущего номера

Рамил' АIбдуллаев

Дорогие школьники!
 10 ноября в качестве пилотного проекта стартовала онлайн олимпиада 

по цахурскому языку, которая проводится Северо-Восточным федеральным 
университетом совместно с Дагестанским государственным университетом. 
Данная олимпиада входит в Перечень олимпиад, приравненных Минобразования 
России ко всероссийским. Это значит, что победители и призеры Северо-
Восточной олимпиады школьников имеют льготы при поступлении в вузы 
на некоторые направления. В этом году принять участие в олныпиаде могут 
учащиеся 8 и 9 классов, в следующем учебном году, надеемся, сможем также 
привлечь 10-и 11-классников. Обращаем внимание и на то, что олимпиада 
проходит дистанционно, причем пройти отборочный этап может любой ученик 
из любой точки России. 

При приеме в Дагестанский государственный университет учитываются 
результаты олимпиад школьников, полученные постующими в 8, 9, 10, 11 
классах. Для подтверждения особого права поступающему необходимо 
набрать не менее 75 баллов Единого государственного экзамена или 
результата общеобразовательного вступительного испытания, проводимого 
ДГУ самостоятельно,  кроме случаев, в которых  поступающий поступает по 
результатам творческих олимпиад, учитываемых при приеме в ДГУ. Победителям 
и призерам Северо-Восточной  олимпиады школьников по профилю 
«Филология» (родные языки) при поступлении на обучение по направлениям 
и специальностям 39.03.02 Социальная работа, 39.03.03 Организация работы 
с молодежью, 42.03.02 Журналистика, 44.03.01 Педагогическое образование 
45.03.01 Филология, 52.05.01 Актерское искусство предоставляется право на 
прием без вступительных испытаний при наличии у поступающего результата 
ЕГЭ или результата общеобразоватетьного вступительного испытания, 
проводимого ДГУ самостоятельно, по предмету «Русский язык» не ниже 75 
баллов. Кроме того, наличие диплома Северо-Восточной олимпиады школьников 
по родным языкам при приеме на все направления подготовки (специальности) - 
в течение 4 лет, следующих за годом проведения соответствующей олимпиады, 
дает дополнительные баллы: победитель олимпиады получает - 7 баллов, призер 
олимпиады - 5 баллов, участник олимпиады - 5 баллов.

Призываем  вас принять активное участие! Желаем успехов!  
Зарегистрироваться и пройти задания отборочного этапа можно до 9 января 
2024 г., пройдя по ссылке  https://olympiadsvosh.s-vfu.ru. 

                                                                                                          Зарема Исаева, 
             координатор и председатель жюри

 СВОШ по цахурскому языку

По горизонтали: 4. «Оскар». 10. Реферат. 11. Ветеран. 12. «Шкода».13. 
Каир. 14. Альт. 15. Бизон. 16. Егоза.  18. Адриан. 19. Арафат.  20. Крапива. 
26. Военкомат. 27. Автопилот.  28. Амфитеатр. 31. Фундамент. 34. Алабама.  
36. Гудзон. 38. Италия. 39. «Ралли».  40. Конго.  41. Маяк. 43. Бриз.  44. 
Отгул.  45. Окраина.  46. Анархия.  47. Каста.

По вертикали:  1. Веранда. 2. Веер. 3. Дарвин.  5. Секундант. 6. 
Анджелина. 7. Береза.  8. Вена. 9. Бальзак. 15. Балык. 17. Архип. 20. 
Камбала. 21. Антенна. 22. Овраг. 23. Верфь. 24. Аллея. 25. Ртуть. 29. Табор. 
30. Реалистка.  31. Франкфурт. 32. Авито. 33. Булавка.  35. Дивизия. 37. 
Нагано. 38. Игуана.  42. Краб. 43. Барс. 

По горизонтали: 1. Восточная породистая верховая лошадь. 4. Город 
в Дагестане. 9. Химический элемент, металл. 10. Хвойное дерево из 
араукариевых. 13. Минеральное вещество, горная порода. 14. Единица 
измерения нефти на мировом рынке. 15. Греческое наименование воды. 18. 
Полуостров в Северной Америке. 19. Съедобная ламинариевая водоросль.  
20. Река, впадающая в Каспийское море. 22. Сорт краснокочанной капусты.  
23. Дворец бракосочетаний. 26. Спортивный инвентарь для увеличения 
скорости плавания. 30. Персонаж романа «Дети капитана Гранта» Жюль 
Верна. 31. Военный представитель в посольстве. 34. Среднеазиатская 
двухколесная телега, которую приходится тащить ишаку. 35. Русский 
ювелир, покоривший всех своими яйцами.  36. Немецкая марка автомобиля.  
39. Зависимость, рабство.  40. Южноамериканский говорящий попугай.  41. 
Грубая плотная водозащитная ткань. 42. Разновидность протестантизма.

По вертикали: 2. Опера Джузеппе Верди. 3. Монстр кроссовочного 
бизнеса. 5. Персонаж пьесы А. Н. Островского «Воевода». 6. Вторая буква 
греческого алфавита. 7. Пиратский захват корабля. 8. Советский шахматист, 
гроссмейстер, чемпион СССР 1989 года. 9. Остров у западного побережья 
Северной Америки. 11. Вишня - символ Японии. 12. Область обитания 
животных. 16. Водонаполненное текучее взрывчатое вещество. 17. Винный 
сорт винограда. 20. Домашнее сельскохозяйственное животное. 21. Основы 
мастерства, базовые знания. 24. Известное курортное озеро Венгрии. 25. 
Сорт кофе.  27. Легкая хлопчатобумажная ткань.  28. Обезьяна рода павианов.  
29. Персонаж рассказа А.П.Чехова "Человек в футляре". 32. Родственная 
пеликану водоплавающая птица, обычно с черным оперением.  33. Река в 
Индии, приток Ганга.  37. Басня И. Крылова. 38. Химический элемент, газ.

 Составил Ямудин Таибов, 
с.Рутул

Редакция газеты "Нур" выражает искренние соболезнования род-
ным и близким по поводу безвременной смерти Омарова Сираджа 
Ильясовича из сел. Цахур и разделяет с ними горечь невосполнимой 
потери.


